	ՀԻՄՆԱՎՈՐՈՒՄ
<<Գույք ամրացնելու մասին>> Հայաստանի Հանրապետության կառավարության որոշման նախագծի

	
	Անհրաժեշտությունը

	
	1968թ. հունիսի 9-ին Զանգեզուրում տեղի ունեցած M=5,3 մագնիտուդայով (8 բալանոց) երկրաշարժի ժամանակ, էպիկենտրոնային գոտում կատարված երկրաֆիզիկական և սեյսմաբանական ուսումնասիրությունների արդյունքների հիման վրա Խորհրդային Հայաստանի կառավարության 10.04.1969թ. թիվ 232 որոշման հիման վրա հաստատվեց կոմպլեքս ինժեներա-սեյսմաբանական և երկրաֆիզիկական ուսումնասիրությունների գիտահետազոտական համալիր ծրագիր` “Երկրաշարժերի նախանշանների որոնումը Հայկական ՍՍՀ-ն տարածքում”: Ըստ այդ որոշման Հայաստանի տարածքում պետք է կազմակերպվեր երեք սեյսմոփորձադաշտ` հարավում (Զանգեզուրի), կենտրոնում (Արարատյան), և հյուսիսում (Շիրակի), որի համաձայն հանրապետությունում երկրաշարժերի նախանշանների որոնման կենտրոնը պետք է լիներ Գառնիի երկրաֆիզիկական դիտարանը, քանզի Երևանի համար պոտենցիալ վտանգ ներկայացնող երկրաշարժի օջախը համարվում է 1979թ. Գառնիում տեղի ունեցած ավերիչ երկրաշարժը (M=7,0): Դիտարանը կառուցվեց 5 տարիների ընթացքում` 1977-1982թթ. որի համար ծախսվեց 3.0 միլլիոն խորհրդային ռուբլի: Ստեղծվեց աշխարհում եզակի գիտահետազոտական դիտարան` հագեցած Խորհրդային Միության լավագույն սարքավորումներով: Սակայն դիտարանը այդպես էլ լիարժեքորեն չծառայեց իր նպատակին: Այսօր այն գրեթե մատնվել է անգործության և դա այն դեպքում, երբ այն իրենից ներկայացնում է ոչ միայն ազգային արժեք, այլև սեյսմիկ ռիսկի գնահատման, իրավիճակի վերլուծության և ընդհանրապես սեյսմիկ պաշտպանության ապահովման համար բացառիկ նշանակության օբյեկտ:

	
	Ընթացիկ իրավիճակը և խնդիրները

	
	1991թ. Հայաստանի Հանրապետության կառավարության որոշմամբ Գիտությունների Ակադեմիայի երկրաֆիզիկայի և ինժեներային-սեյսմաբանության ինստիտուտին պատկանող հանրապետության տարածքում գործող սեյսմիկ ցանցը և երկրաֆիզիկական դիտարկման կայանները հանձնվեցին նորաստեղծ Սեյսմիկ պաշտպանության ազգային ծառայությանը, բացառությամբ Գառնիի երկրաֆիզիկայի դիտարանի, որը մնաց Ակադեմիայի համակարգում` երկրաֆիզիկայի և ինժեներային սեյսմաբանության ինստիտուտին կից: Հետագայում` 2007 թվականին այն հանձնվեց ՀՀ ԳԱԱ Երկրաբանական ինստիտուտին:
Ներկայումս դիտարանում սեյսմիկ պաշտպանության ապահովման ուղղությամբ աշխատանքներ չեն իրականացվում:
Դիտարանը օգտագործվում է միայն ՀՀ ԱԻՆ <<Սեյսմիկ պաշտպանության ազգային ծառայություն>> գործակալության կողմից` այնտեղ տեղակայված AIRIS կայանի միջոցով սեյսմիկ իրավիճակի դիտարկման նպատակով:

	
	Բնագավառում իրականացվող քաղաքականությունը

	
	ՀՀ Նախագահի 2010 թվականի օգոստոսի 28-ի ՆԿ-140-Ն կարգադրությամբ հաստատվել է  <<ՀՀ սեյսմիկ անվտանգության համակարգի զարգացման հայեցակարգը>>, որի հիմնական նպատակը` սեյսմիկ վտանգի և ռիսկի նվազեցումն է: 

	
	Կարգավորման նպատակը  և բնույթը

	
	Նախագծով <<Գառնիի երկրաֆիզիկական դիտարան>> ոչ առևտրային կազմակերպությանն ամրացված Գառնիի երկրաֆիզիկական դիտարանը հետ է վերցվում և անհատույց անժամկետ օգտագործման իրավունքով ամրացվում Հայաստանի Հանրապետության արտակարգ իրավիճակների նախարարության <<Սեյսմիկ պաշտպանության արևմտյան ծառայություն>> պետական ոչ առևտրային կազմակերպությանը:

	
	Նախագծի մշակման գործընթացում ներգրավված ինստիտուտները և անձինք

	
	______

	
	Ակնկալվող արդյունքը

	
	Նախագծի ընդունմամբ կապահովվի ՀՀ Նախագահի 2010 թվականի օգոստոսի 28-ի ՆԿ-140-Ն կարգադրությամբ հաստատված  <<ՀՀ սեյսմիկ անվտանգության համակարգի զարգացման հայեցակարգ>>-ով նախանշված խնդիրների լուծումը:

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	
	Նախագծի ընդունմամբ, նախագծի 3-րդ կետի համաձայն անհրաժեշտություն է առաջանում մեկամսյա ժամկետում ՀՀ կառավարության քննարկմանը ներկայացնել Հայաստանի Հանրապետության կառավարության 2011 թվականի դեկտեմբերի 22-ի N1919-Ն որոշման մեջ փոփոխություններ կատարելու մասին համապատասխան որոշման նախագիծ` Գառնի երկրաֆիզիկական դիտարանի շենք շինությունների և աշխատակիցների պահպանման ծախսերի վերաբաշխում կատարելու նպատակով`
Գառնի երկրաֆիզիկական դիտարանի պահպանման համար ՀՀ 2012 պետական բյուջեով հատկացված է 16.738.000,0 ՀՀ դրամ, որից`
-3.970.000,0 ՀՀ դրամը շենքերի, շինությունների պահպանման, կոմունալ կենցաղային և այլ տնտեսական բնույթի ծախսեր.
-12.768.000,0 ՀՀ դրամը Դիտարանի 14 հաստիքային աշխատակիցների աշխատավարձերի, սոցիալական և այլ վճարների ծախսեր:

	Միջազգային պայմանագրերով ստանձնած պարտավորությունների հետ համապատասխանությունը

	
	Սույն նախագծի ընդունումը համապատասխանում է ստանձնած պարտավորություններին :

	Տեղեկանք հասարակության մասնակցության մասին

	
	Գառնի երկրաֆիզիկական դիտարանը ՀՀ գիտությունների ազգային ակադեմիայի ենթակայությունից ՀՀ արտակարգ իրավիճակների նախարարության ենթակայությանը հանձնելու նպատակով 2011 թվականին մի շարք քննարկումներ են տեղի ունեցել ՀՀ ԱԻՆ-ում` ՀՀ ԳԱԱ, ԵՊՀ և այլ գիտական ու բարձրագույն ուսումնական հաստատությունների, հասարակական կազմակերպությունների մասնակցությամբ: Քննարկումների արդյունքում, մասնակիցների մեծամասնության կարծիքով նպատակահարմար է համարվել Գառնի երկրաֆիզիկական դիտարանը ՀՀ ԱԻՆ ենթակայության հանձնումը:

	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	Սույն նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:





ՆԱԽԱՐԱՐ                                                        Ա. ԵՐԻՑՅԱՆ

